
Verfasser und Verlag

Personen:

Hannes Keller, «Gruebegg-Hannes», Bauer, ca. 60 jah-
rig, etwas eigensinniger, starrképfiger Mann, hin und wie-
der aufbrausend, aber doch mit Charakter.

Sophie, seine Frau, besonnen, klug, mit feinem Humor.

Hans, ihr jingerer Sohn, zwischen 22 und 23 Jahren, flot-
te Erscheinung.

Carlo, jingerer ltaliener, Knecht auf der Gruebegg
Godi, Nachbar der Gruebegg, Bauer
Luise, seine Frau

Karu, auch Husierer-Karu genannt, weitbekanntes Original,
wandernder Handler, pfiffiges Mannchen mit chréscheli-
ger Stimme

Sektiererpaar, ein Mann und eine junge Tochter

Kaltmann 1 Spekulanten, dubiose Unternehmer
Wiirgler, [ undLlLandkéufer

Sonja, das Madchen aus der Stadt, flotte Erscheinung, sau-
beres, ausdrucksvolles Gesicht. )

zwei Burschen, genannt Johnny und Bill

Zelit:

Gegenwart

Ort:

Hof Gruebegg
1., 3., und 4. Akt in der Stube, 2. Akt vor dem Hause.

Zeitlicher Ablauf:

1. Akt: Frihjahr, Sonntagnachmittag

2. Akt: 10 Tage spater an einem Werktagmorgen
3. Akt: 2 Monate spater, Sonntagnachmittag

4. Akt: 3 Monate spater, Sonntagnachmittag




Biihnenbild und andere Anmerkungen

Die Stube auf der Gruebegg soll sich durch nichts Ausserge-
wohnliches auszeichnen.

Eine Bauernstube wie tausend andere; schlichte, wahrschafte
Mobel, in der Ecke ein Ruhbett, eventuell auch eine «Kunst»,
kleines Tischchen mit Radio, auf dem Tisch ein Buch oder Zei-
tungen, an den Wéanden die Ublichen Bilder und Diplome, ein
Strauss Blumen auf dem Tisch, event. Zimmerpflanzen, etc.

Eine Tire zum Ausgang, eine zweite in ein Nebengemach, Fen-
ster, irgendwo eine schéne Truhe.

Fir den 2. Akt (vor dem Hause) eine Bank, dann etwas Klein-
gerat, Sacke, ein Velo etc., kurz, ein Werktagsbild.

Sprache

Das Sektiererpaar spricht salbungsvoll, Gemisch von Mundart
und Schriftdeutsch. Leicht singender Tonfall.

Johnny und Bill sprechen in Ausdriicken einer modernen Ju-
gend. :

Wirglers Sprache ist eine Art Zlrideutsch; er kann auch einen
beliebigen anderen Dialekt sprechen. Es soll lediglich zum Aus-
druck kommen, dass er kein «Hiesiger» ist.

Kostiime

Je nach Situation und Art der Person.

1. AKT

In der Stube auf der Gruebegg. Einfache Bauernstube, Bii-
cher, N&hkoérbchen und Zeitungen auf dem Tisch. Mut-
ter Sophie sitzt am Tisch, kramt etwas. Vom Radio ertdnt
Landlermusik. Steht auf, geht in die Nebenstube, kommt
wieder zurlick, 6ffnet eine Schublade, stellt dann Radio
ab. Setzt sich wieder.

1. Szene

(Man hort Schritte, Tire O6ffnet sich, Carlo bei der Tire
stehenbleibend)

Carlo: Frau, myner Velo ischte ggaputt, madonna, ischter
ggener Luft me im Redli . ..

Sophie: De muesch es halt flicke, dys Redli. Es hett ja
Flickzlig dusse im Schopf. :

Carlo: (gestikulierend) Ani scho probier, aber macht da
Ggeib sempre pf pf pf zu anderi Logg uus . . .

Sophie: (lachend) Mit e chly weniger Ggeib und madonna
wars villicht gange . . .
Und du wosch dank ou wider zum Loch uus ... ?

Carlo: (mit Handbewegung) lgg nimme Hans syner Velo.
Kume spat hei, notte, isch grande ballo i der Stadt, can-
zone, musica, amore . .. (fAngt an zu singen)

Sophie: So nimms halt. Aber chumm de nid erscht morn
hei, nid troppo tardo! (hebt den Finger auf)

Carlo: Frau, igg ggume hei, igg ggume ritorno, wenn is
finito. Ballo finito. Capito?

Sophie: (lachelnd) Ja, ja, i ha capito. Aber hdb de Sorg ...
nid zvill (macht entsprechende Bewegung) ... vino
Sisch isch de s’zwdite Velo o no kaputt.

Cario: Isch der guet! Bene! Addio! (will gehen, dreht sich
aber dann noch einmal um, streckt ihr das Portemonnaie
entgegen) Eh, Frau, scusatemi, (bittend) hanni niime viel
Batzeli . . .




Sophie: (steht auf) | has no tankt, nid nume s'Velo, ou dys
Portmonnee heig no es Loch. (geht zur Schublade, kramt
darin) Da, aber bruuch nid z'vil! (gibt ihm eine Note)

Carlo: (freudig, dann wie beschwérend): Nid vill, nume Oppe
uno mezzo literli fiir e ganzi sera, und fiirs Ssatzeli, s'Ju-
lia...

Sophie: Aber, sihett doch Marietta gheisse . . .

Carlo: Ohh, nid sempre s’gliche Maiteli, Frau! Marietta isch
si partita per Zurigo. (lacht)

2. Szene

Sophie: (lacht mit) Also guet. Adie! (Carlo singend schon
ab. Kramt wieder etwas auf dem Tisch.) Mangisch wett
i, i hatt das heitere Gmiet vo iisem Italidner. D4 nimmts
Labe vo der liechtere Syte ... Aber e treue Bursch isch
er, mir choi zfride sy. Hie ume isch bal kene me bi de Puure.
D’Stadt, das zieht sen a, Samschti, Sunnti frei ... ah, lser
Junge heis ja ou bal eso, was me so ma gmerke . .. (mittler-
weile ist Hannes eingetreten, hat die letzten Worte gehdrt)

Hannes: Flersch Salbschtgesprach, wi der Tall i der hoh-
le Gass, oder lersch e Rolle fiirs Dorftheater? (setzt sich
in eine Ecke)

Sophie: (ernst) Mangisch s6tt me n Spper ha, wo me mit
ihm cha rede. Du seisch ja niit, oder de grad unerchannt
luut. Oder loufsch eifach dervo.

Hannes: Meinsch...wagem Junge?

Sophie: (kramt wieder im Korbli, schaut Hannes schrag an)
Hesch no nid gmerkt, dass oppis i der Luft isch?

Hannes: Was i der Luft? Mangs isch ume u i der Luft!
(Pause) Der Hans soll jetz de 6ppe arnschthaft mit Hubus
Lisettli . . . .

Sophie: | chume nimm druus us ihm. Sit er i d’ Stadt geit,
i da Halbjahreskurs, isch er nimm der glych . . .

Hannes: (aufbrausend) Ja, da hett me ne la schuele, nach
de Lehrjahr und der RS het er nach Ddnemark chonne, de

wider furt, jetz no di Schuel, und z'letscht ... (Pause)
Gseht da Pursch de nid, was das fiir nes Meitschi isch? | ha
n'ihms letschthin ditlech zmerke gal!

Sophie: Es geit nid ging wie me wott. | de Chopf vo de
Junge steckt hiit allerlei . . .

Hannes: Ja, aber nid viel Guets!! (Pause) Was isch das
geschter fir eini gsi, wo n ihm telephoniert het?

Sophie: (bleibt ruhig) | weiss nid. Du hesch ja s’Telephon
abgno, und gseit het er niit!

Hannes: (geht zum Radio, dreht an den Knépfen, steht im
Raum) | s&ge dr: D& Pursch séll nid wélle nabenusetrappe.
U hie uf der Gruebegg befile géng no i! (erregter) Es geit
no nach mym Gring!
I ha scho gmerkt, a syne Bemerkige, das es nim glych
isch. Es nimmt mi nume wunder, wér ihm der Gring eso ver-
drait? Oeppe die, wo n ihm da agliiiite het? U me weder nid
isch da Pirschtel furt ... desumevagante ... Samschti und
Sunnti . ..

Sophie: (einfallend) Das darfsch nid sage, Hannes. Er isch
villicht e chly zum Glois uus. D’Stadt, die tuet mangem nid
guet ... und alli andere hei’s schéner, heisst’'s ging ...
du sélber hesch ja o Gppe so gredt. De muess me sech
nid verwundere, wenn di Junge . . .

Hannes: (bdse) Aba, dasch dumms Gstiirm. D4 Pursch sott
jetz wisse, wo diire und was s’'gschlage het. (bestimmt)
Und d’Lisette, das isch d’Frou fiir (ise Hans!

Sophie: (zbgernd) Meinsch wiirklech d'Lisette? Oder Sppis
anders?

Hannes: Oeppis anders, oeppis anders ... | weiss gang no,
was i wott und was guet isch! (Pause, hat sich wieder ge-
setzt) Da het me zwe Jung, guet, der elter het en andere
Bruef glehrt, und er isch tlechtig als Mechaniker, und die,
woner wott hirate, isch o réacht ... aber d& chunnt o
nume no sélte hei und mi het s’ Gfiiel, er sig froh, dass er
druus u danne sig. Es isch nimme guet gnue deheime, es
louft zweni ... aber abe ... Fiiliftagewuche ... Ferie ...
gross Lohn, friie Flrabe ... Wo mir no jung sy gsi . . .




Sophie: Das Lied kenne sy. Mit dam hélfe mer de Junge
nid. Es si eifach anderi Zyte u sy hei’'s nid so liecht, wi
mer meine . ..

Hannes: Schlacht Zyte sy’s! Bal kene me, wo bim Puure
wott blybe. (sich ereifernd) Grosshénsele wei si all. Hesch
ghort, der Jiingscht vom Bachme im Grabe het o scho
es Outo, e blaue Sportwage, da Schnuufer, u fahre tuet
er wie ne Verruckte ... Em Balmer syne wéll o nimm wy-
termache ... dort ischs d’Frou, das Stadttiipfi, wo n ihm der
Verleider aghankt het. Drum soéll lse Hans nume eini vo
hie . ..

Sophie: Miisoétt bi dam nit wolle erzwange und beféhle!

Hannes: (erbost) Befdhle, zwadnge, mi wott ja nume s’Besch-
te fur se! Chunnsch mer jetz o no eso? Meinsch, i woll
mys Heimet eim g&, wo nes Pflaagg u nes Modetoggeli het,
wo ...

Sophie: (rasch) Jetz wei mer doch nid i Ufriede cho wage
dam. | der Stadt gits o no racht Lut und hie ume gits o
Oppe Pflaagg . . .

Hannes: (bestimmt) Churz und guet! | luege nimm lang so
zue! (geht wieder erregt in der Stube herum) | gange ufe,
oder no chly gadge Wald zue. (geht ab)

3. Szene

(Mutter Sophie allein im Zimmer. Dreht am Radio, ein Hei-
matlied ertdnt, sie geht zum Fenster, 6ffnet es, schliesst
“es wieder. Mittlerweile ist Hans eingetreten, zum Ausgehen
sonntaglich gekleidet. Mutter Sophie mustert ihn,

Sophie: Wosch scho wider furt? Ke Blybets me deheime
i der Stube?
Hans: (schweigt, sucht etwas. Geht zum Radio, dreht ab)

Sophie: (traurig) Das isch o nimme Musig fir di. (Pause.
Dann z6gernd) Was macht eigetlech s'Lisettli uf em Hu-
bel?

Hans: (kurz) Das weiss ig nid.

Sophie: Aber das sottisch doch wiisse. Intrdssierts di nut
me? | ha gmeint, dir syget . ..

Hans: (rasch einfallend) Ja, dir heit gmeint, der Vatter vor
allem, nid nume gmeint, das wéar sy Wunsch gsi, e Huuffe
Gald, e Name ... und alls andere . . . isch

Sophie: Ischs de niit me?

Hans: S’isch nie nit gsi. E Wunschtroum vom Vatter. Ja,
me .. ., e Beféhl: Allez, mach di zueche!

Sophie: (wie zu sich selber) Aebe, das het sech no nie so
la befahle . . .
(Man hort von draussen Gerausche von einem Auto, das
anhalt, Stimmen. Es klopft ans Fenster. Mutter Sophie ver-
schwindet)

4. Szene.

(Hans oOffnet das Fenster, gibt Zeichen. Zwei junge Bur-
schen treten forsch in die Stube. Beide modisch gekleidet,
der jungere mit Lederjacke, grellountem Hemd, der éalte-
re mit langer Haarmé&hne und kasiger Gesichtsfarbe, Ziga-
rette im Munde.)

Johnny: Tschou Hénsel, du alte Feschtbrueder, was trybsch
i dym Chrache hinde am Tag des Herrn?

Bill: Was machsch fiir ne Léatsch, bruuchsch en Ufmunterig
in flissiger Form, was?
Het di dr Alt z&megstuucht, oder was isch mit der passiert?

Johnny: (hastig, nervés, hat sich rittlings auf einen Stuhl ge-
gestzt) Numme husch, husch, de schiittle mer dr Stoub vo
de Mokassin und driicke die rachti Fuessballe wider ufs
Gaspedal und zwitschere um Kurve . .. (Bill geht zum Radio,
dreht spielerisch daran, zuerst ertdnt Landlermusik, dann
plotzlich laute Beatmusik)

Bill: Dasch Musig, das isch Labsal, Hénseli, fiir ne Billy,
(Macht einige groteske Tanzschritte, dreht dann doch den
Knopf auf leise)

Johnny: (laut) Wie heschs, chunschte mit? Tolli Sach, sig
A




Hans: (gedriickt) Afe, Tschou zdme! | weiss nid, (zégernd)
d’Luft isch nid grad guet. | bine zvil furt.

Bill: (spottend) Sasshaft wette si di, der ganz Sunntig uf em
Stallbankli oder im Garteldibli, mit em Psalmebuech uf
de Chndi . ..

Johnny: (doppelt nach) Millione, dass du das hie usse us-
haltisch, das wéar nit fir «meiner Mutter Sohn»!

Hans: | bidoch hie ufgwachse . . .

Bill: Aebe, dbe, d’Scholletrdii, und en Alt, wo der seit wo-
diire, bis flifzgi bisch!

Johnny: Gang schon am Schoibezipfeli hange, gall Han-
seli! (lacht héhnisch).

Hans: (schweigt, schaut unruhig nach der Tir)
Bill: Und chrampfe bis lahm bisch und a Stacke geisch.

Johnny: (schnuppert) Wiirklech, dicki Luft da inne. Sag, wi
hesch es, mir wei starte. Der MG wyheret scho vorusse.
Rinn in die Kiste, der Tachometer bruucht Bewegig . . .
(vertraulich zu Hans) Mir fahre n einisch nid i d’Stadt! Da
nabenusse isch es tolls Fescht im Gang, mit ere Béand, das
jagt di us de Socke . ..

Hans: (nach einigem inneren Hin und Her) Also, mira, i chu-
me, s’isch ja alls glych . ..

(Alle ab)

5. Szene

(Mutter Sophie tritt wieder ein. Radio lauft immer noch. Geht
hin und stellt ihn ab. Setzt sich miide an den Tisch. Blattert
gedankenverloren in einem Buch. Starrt dann wieder ins
Leere.

Hannes: (erscheint, gereizt) Da chame nid schlafe. D& chei-
be Krach, nid emal am Sunntig namittag het me chly Rueh.
War isch da gsi?

Sophie: (freudlos) Dank em Hans syner Kollege oder Friin-
de vo der Schuel ...

Hannes: (scharf) Oeppe die zwe, wo scho einisch si da gsi?
Die hei mer de gar nit gfalle!

Sophie: Micha nid uf d' Kleider und d’ Haar ga hiittigtags.
Em Pfarrer syne treit o lengeri Haar und spielt Gitarre, wé-
ge dam isch das no lang nid e gfahlte Pursch . ..

Hannes: (steht nun beim Ofen, unruhig) Em Pfarrer syne,
das geit minita... y

Aber die zwe, die hei mer nit gfalle. Desumefahre, rouke
wie Tirkke, vo eim Fescht zum andere, Herresihnli ...
u Use Hanseli, dd& macht da mit, da lat sech la mitschleipfe,
si verdraien ihm der Gring, «du wéarsch e Lol, hie no fir
die suur Alt z’chrampfe Sunnti und Warchti».

Sophie: (abwehrend) Aber mit Polete und Achlage hilft me
ne nid ...

Hannes: (polternd) Mit was de? E feschti Hand bruuche si,
jetz no, pariere miiesse si . . .

Sophie: (will ablenken) Schad, hesch der Vortrag letschte
Donnschti nid ghért im Chilchgemeindehuus, woner vo de
Junge gredt het. | lueges jetz e chly anders a ... mi muess
Geduld ha mitne . ..

Hannes: Ahh, mit dyne Vortrdg u psychologische Téanz!
Was wiisse die vo lisne Problem? (Stille)

Sophie: (sanft) Meinsch, di Junge heige kener Problem? Was
isch das fiir ne Walt, wo si hiit drinn miiesse labe? Ke Wun-
der, wenn si mangisch niimme hinderzi und firezi wisse!
Villicht sottme i aller Liebi probiere, mit ne z'rede . ..

(nach einer Weile) Die zwe hei mir o nid gfalle, das si chly
lockeri Vogel, 6mel der eint mit syr strube Mahne . . .

Hannes: E settigi verruckti Musig, das isch ja e Hoéllekrach
gsi ... (bitter) D4 wird wider spat heicho, da Purschtel.
(scharf) Es git de 6ppen e unerchannti Uschehrete, das
isch sicher! (Unruhig, geht hin und her)

| gange no chly i ds Dorf ... wo isch der Huet und d’Sunn-
tigschutte?

Sophie: (nachdem sie ihm beides geholt hat, bekiimmert)
Aber trink de nid i Erger ine!

Hannes: (schon bei der Tiire) Adie, hab nid Angscht! | muess
ja scho bal wider zrugg si zum Maiche . .. (spitz) s’Parsonal
und der Herr Suhn hei wider einisch meh Usgang ... (geht
ab. Mutter legt seufzend allerlei beiseite, «nuschet» noch
etwas und geht dann ebenfalls weg.)

6. Szene

(Eine kurze Weile spater. Sophie tritt wieder ein, mit einem
Buch, dreht Radio leise auf, es erklingen Heimatlieder. Ir-
gendwo von draussen Hundegebell, Schritte, es klopft.
Sophie stellt Radio ab. Ein Mann und eine junge Tochter
oder Frau stehen draussen, Typ Sektierer. Er eine Mappe
unter dem Arm.)

Sophie: (6ffnet) Griess ech, was weit dr?
(Die beiden treten keck ein, drangen Sophie zurtick)

Er: (wie ein Schwall) Gott zum Gruess, liebi Frou. Mir bringen
Euch e frohlichi Nachricht; mir hei nid Gold und Silber, wie
der Apostel gseit het bim Tampel zu Jerusalem. Aber im
Name vom Herr bringe mir euch Koschtbars . . .

Sophie: (schaut die beiden gross an) Hit isch Sunntig, da
chunnt me doch nid cho husiere. Was weit dr?

Er: Gueti Frou, mir laben in den Aendzeiten des Aeons. Him-
mel und Aerde warden zerberschten durch den Zorn des
Héchsten, es wird die Endschlacht aller Zeiten kom-
men, da muess me wiisse, was es gschlage het ... denn
sie werden nur noch fressen und saufen und ihrem Bau-
che dienen und greuliche Kriege werden (ber sie kommen.
Und mir wisse . . .

Sophie: (rasch einfallend) Was weit dr eigetlech?

Er: Euch Heil und die Rettung bringen, gueti Frou, der Frie-
de euem Huus . . .

Sophie: Ja, das hei mer alli nétig ... Aber mir hei ja usi
Chilche, e Pfarrer und d Bible . . .

Er: (dazwischenfahrend) Oh, sie sind allesamt abgefallen ...
ou d'Chilche isch zur Hure Babylons worde, sie predigen
nimme das volle Heil, si wiisse nimm was i der Schrift
steit und was es beditet . . .

Sophie: (deutlich) Das chani nid gloube!

Sie: (suss) Gueti Frou, mir miiesse euch das erklare: Im
Prophet steit: Gott wird die falschen Hirten strafen, und
i der Offenbarung steits von den sieben Zornesschalen,
wo ausgegossen wéarden, und das Tier aus dem Abgrund ...
Es gilt, dass wir uns retten, das Endgericht ischt nahe her-
beigekommen . ..

Er: Bi Us findet ihr Ruehe fiir eure Seele, gueti Frou, het
schon der Herr gseit. Dérfe mer nech fiir isi Versammlige
cho abholen, par Auto natiirlech . . .

Sie: (lUberschwéanglich) Wunderbar ischs i lisere Versammlige,
der Geischt brauset vom Himmel, die Chranke warde gsund,
mir bruuche kei Dokter meh, der Herr isch lise n Arzt . ..

(Sophie mochte sich zurlickziehen, aber die beiden reden
fast gleichzeitig auf sie ein)

Er: Da (kramt eine Broschire hervor), da, miesst jetz i der
Stilli die Schrift l1ase, de wardet dr gseh, wie wunderbar
es isch, zu den Auserwahlten des Lammes zu gehoren

Sie: Schon im Buech Daniel isch alles genau vorausgesagt,
wie nes jetz isch.

E r: Aendzyt isch es, Grichtszyt, rettet eure Seelen . . .

Sie: Bi ls ellei, in sere Versammlige, findet dir Rueh und
Friede . ..

Sophie: (sinnt eine Weile, dann) J&, chdnnit dir de halfe,
weme Sorge und Problem het?

Er: Der CGeischt hilft unserer Schwachheit auf, heissts i der
Schrift. Alles Irdische wird sofort liecht, verfliligt wie der
Hauch des Windes. Uese Prediger het es wunderbars Wort,
mir hei e gesédgneti Gmeinschaft mitenand, wie Brueder
und Schwester, das bruuchit dir, liebi Frou.

Sophie: (seufzend) Ja, mangisch het me nes schwaérs
Harz . ..

Er: (fallt ein) Bi s wirds euch wider liecht. Ich chénnt euch
vo herrlichschte Heilunge, vo villne Wunder erzelle, wo in
User Gmeinschaft gscheh si. Es fliesst us sir Gnadehand
e Strom Ulber is . ..

Sie: Und d’Chilche cha euch das nie gi, nie und nimmer.
S’Heil isch nid dort . ..

Sophie: | la mer niit Uber Usi Chilche sdge. Wenn dr eso
redet, de isch fertig!

Er: (beschwichtigend) Oh nein, liebi Frou, aber es isch ...
es isch ganz anders bi is

Sie: ganz anders. Eifach herrlech. Ou i bin e armi Siinderin
gsikss:

Sophie: (nimmt das Blattchen). So, aber jitz ganget wi-
der...

Er: (mit Pathos, erhebt die Hande) Hosianna, liebi Frou, dir
sit no nid verlore. Mir chéme wider, mir wiisse: Dir bruuchet
tsers Heil . . .

(endlich weichen die beiden)

Sophie: (wieder in der Ecke am Tisch) Jetz wett ig am lieb-
schte e chly ga schlafe . . .
(schaut mide auf die Broschiire) Was isch das fiir nes kur-
ligs Péarli gsi ... (liest den Titel) «Die wunderbarsten Hei-
lungen des Jahrhunderts», «Millionen Menschen werden
Frieden finden» ... (legt das Blattchen weg) Ja, weme der
Friede so ring chonnti ga reiche ... (starrt auf den Tisch.)

Vorhang

2. AKT

Hof Gruebegg. Zehn Tage spéater. Werktags. Morgens 8 Uhr.
Vor dem Hause. Etliches Gerat steht da, einige Sicke, vor
dem Wohnhaus eine Bank.

Sophie: (hantiert vor dem Haus, ruft): Carlo ... Carlo ...
wo isch er &cht wider? Wo isch jetz da Chorb, woni ge-
schter hie hére ta ha? (Geht neben das Haus, nach hin-
ten) : Carlo . .. da isch wider niene . . . (Szene leer)
(Mittlerweile taucht K&ru von der andern Seite auf, ein
dlteres Hutzelmannchen mit chéicher Stimme, stellt sei-
ne Hutte ab, Korb oder Kéfferchen daneben)

Kéaru: Da wére mer! Kéru, Gross- und Chlynhdndeler, Ha-
vasdepeschelaufer u Chrittermanoggu, isch da, mit de noi-
schte Nachrichte. He, Muetter Gruebeggere, hér uf, dam
Maccaronischliicker nachespringe, da lyt sicher uf der Heu-
biini u pfuset sys dolce far niente ... jetz bin ig da, mit
em ndischte Mittel gdge Gsiichti und Ischias us em Appi-
zéllische. | ha d’Generalvertratig flirs ganze Gebiet iiberno.
Garantiert sicher. Der alt Gruebegger louft nachhar wider
wie ne junge Hund ... Das isch still da usse, wie wenn si
wurde streike. (ruft nach hinten) Hallo, Lit ... nid emal der
Hund zeigt sech. (fingert an seinen Sachen herum, &ugt
nach rechts und links, schaut zum Fenster hinein)

Sophie: (von der andern Seite) Eh — jetz war i bald er-
chliipft ab euem Bagasch. Griiessti Karu. Du bisch scho
frieh underwags!

Karu: (frisch) Tag Muetterli! Morgestund hat Gold im Mund,
mangisch sis o nume Zimantplombe oder Proffe ... oder
(singt krachzend) «frilh morgens, wenn die Héahne
kréhn» . ..
s’Gschéaft muess am morge friih i Gang cho, s’Frankli séll
rolle, der Bundesrat wotts e so ha ... (lacht), am liebschte
i ' my Sack ... Mit der AHV choénnt i nid emal starbe ...
Wi geits, wi steits? Was heit der notig?

Sophie: Oh, grad aparti niit. Villicht Schuewichsi, schwarzi,
und we de no vo dere Salbi hesch fiir d’Fliess . . .

Kéari: (geschéaftstiichtig) Hani, hani am Lager. Cha sofort
gliferet warde. Anggro, oder migro oder stisch 0. Zu Schleu-

derpryse. Niderschti Pryse, dank dam, das i nid motorisiert
bi. Une thiri Sekretéri hani o nid. (lacht wieder)

(leiser, verschmitzt) U hie (streckt ihr etwas hin) s’Aller-
noischte, Muetterli, das Mittel gage Gsiichti ... Rheuma,
die Volkskrankheit des Jahrhunderts — der Ruin der Land-
wirtschaft — der Albdruck der Mediziner — schenial glost
vo eim, wo 6ppe grad so gschyd isch wie n i!

(feierlich) «Antigstichtiol» ... dasch 6ppe e Name ... da
weiss me grad, wora as me isch ... drei Pille im Tag ...
gége die sé&ge si nid emal z’Rom 6ppis . . .

Sophie: (abwehrend) Aba, das kenne mer afe, das nitzt
alls nat!

Ké&ru: Der Gloube machts, Muetterli, der Gloube. Wirsch gseh,
wi der Hannes wider i Schuss chunnt . ..

Sophie: Oh, da het anderi Sorge, weder si Gslichti ... das
war no s’'Wenigschte . . .

Karu: (gwunderig) Wo driickt der Schue, was guslet ne? Ha,
tser Puure, die hei Problem am Meter. Aber Userein? Ke
Bundesrat u ke Verband redt wo us! Vo tlisne Absatzschwie-
rigkeite redt kei Ménsch ... Mir chdi lser Schuebéandel,
Sibli u Faglimpe nid i d’ Rhone gheie, we mer se nid chdi
verchoufe. Verchoufe miiesse mer se . .. verchoufe . ..

Sophie: (lachend) Du hattisch eigetlech e Politiker g4 . . .

K&aru: Fasch gadng die Latze chéme uf d’Sassle. Der Kiru
hat me nie gfragt. Aber wo si du e ndie Faldmuuser hei
milesse ha, da het d’Karu o abgwunke. Pro Schwéanzli,
pro Museschwanzli es paar Rappeli, vo dam wird Karu nid
séalig...!

(kommt wieder in Eifer) Die sotte mi einisch i d'Uno yne-
la, potz hockmeribode . .. dene wurd i, der Karu . . .

Sophie: Ja, Kari, du bisch u blybsch es verkannts Genie!
Also, die Schuewichsi und d’Salbi, meh nid. Dene Pille

troue n i nid.
Kéaru: Der UNO chasch nid troue, Muetterli, aber dene Pille
wohl, die chéme us beschtem Huus ... Aber wenn im Al-

ter wosch a Chriicke loufe ...sola'slasy...
(geheimnisvoll) Hesch scho ghort, d’Lehrere heig schynts . ..

Sophie: (lachend) Aha, jetz chéme di noischte Nachrichte
... Beromiinschter . ..

Ké&ru: (tut beleidigt) Nit Beromiinschter, dasch e Beleidi-
gung ... Tageschou, Telewischen, du ghérsch mi nid nu-
me, du gsehsch mio.. ..

Sophie: Sturm was de bisch: Hisch 6ppe o sone Cha-
schte?

Ké&ru: Muetterli, dir sit riickstdndig. Ke Farnseh, ke Wage,
dir got nid mit der Zyt!! Di Junge loufe nech dervo!

Sophie: Meinsch, das heig se de zrugg?

Kéru: Da hesch der Kino, d’Kultur, alls im Huus. Alls bringe
si, sogar hin und wider e Pfarrer. U Krimer, eine spannen-
der weder der ander.

Néchti (fangt die Szene an zu spielen), also, da wér der
Bankschalter, dort wéar d'Tiire, s’Portal, da isch e Halle, du
wérsch da hinderem Schalter ... so hets agfange, wumm,
ine ... (nimmt den Regenschirm wie eine Maschinenpisto-
le unter den Arm, macht grimmiges Gesicht) rattaitataa,
das het nume so pfiffe und gchrooset, wie ne Schwick isch

das gange ...

Sophie: (weicht erschrock‘en zurick) Und dam seisch du
Kultur?

Kéaru: (belehrend) Das wei d’Lit dben eso ... Erscht mit To-

te wird s'Labe spannend und rantiert Telewischen. Also,
wosch die Pille nid? | sédge dr, la War, garantiert todsicher

. Vom Beschten das Allerbeschte, wies albe i de Re-
klame heisst, bei Nichterfolg Geld zuriick . . .

Sophie: (winkt ab, zahlt) | s6tt ja scho lengschte i der Pflan-
zig sy . .. Adie Karu. (sie will weggehen)

Ké&aru: Isch Hannes o da? | hatt da no Noiis wageme Schaf . . .

Sophie: Erisch im Schopf hinde. | will ihm riefe. (geht weg
und ruft) Vatter ... chumm schnall vors Huus, der Kéru
ischda...

Karu: Adie und danke, Muetterli!

2. Szene

Karu: (noch allein, im Selbstgesprach) Es gschyds Froueli,

di Sophie, d4 Hannes cha froh sy, het er die; d’'Buebe hei
s’Gritz o nid nume vo ihm . ..
Aber es Schachteli Pille hat si mer chénne abchoufe ...
we se de d’Gsuchti plagt, wird si de a Karu danke, aber
dé isch de nid grad umewé&g ... (kramt wieder in seinen
Sachen)

Hannes: (von der Seite kommend) Aha, der Karu! Was trybt
di so friie da use? Griessti!

Kéaru: Sali Hannes! Frih, friie muess me uf de Bei sy, weme
sélber alls muess sy, Reisend, Handler, Gschaftsma, oder
wie me hiit seit: Manager, Generalmanager . ..

Hannes: Das isch bi mir o bal eso. Der Max isch furt, der
Hans geit i d’Stadt ine Kurs, der ltalidner houts dank o
no ... de blybt nume no der Alt, wo soll luege . ..

Ké&ru: Dasch «der Lauf der Zeit», oder «die Zeichen der Zeyt»,
wi d’Bibelforscher sage.
Du bisch dbe zweni modern . ..

Hannes: (fast etwas bdse) Ja, das moderne Zig macht se
ganz verruckt ... nume no feschte u schén ha u vil ver-
diene. ..

Kéaru: (wichtig) Hesch scho ghért, dass der Chrummacher
wott verchoufe am See nide? Drei Millione syge bbotte.
Und fiir ihn es nois Husli derzue. U der Jung vom Abeggle
wott o nimme . ..

Hannes: (hort kaum hin)

Kéaru: (kommt in Eifer) U das mit em Hofer Hame mit dere
ryche Tachter us em Aemmital sig de o nit me. Letschi-
hin i der Pinte hani wider allerlei verno. Zyte sy das, Zytel!!
Miillers und Affolters hei gang no Krach wagem Wagrecht.
Die Advokate nah wider e Schiibel, uuuuh (Handbewegung)
U em Pfarrer sy Hund heig schynts letschte Donnschti ...

Hannes: (winkt ab) Was du wider alls weisch . ..
Karu: (noch eifriger) Aber der Bescht isch vorgeschter pas-
siert ... da muesch no ghére ... apropo, i ha gmeint, di

Hans heig es Oug uf d'Lisette ufem Hubel? Aber es sige
dért schynts no ander intrassiert. Scho zwéimal hani e Dra-
guner gseh hindere ryte!

Hannes: (lacht gezwungen) Du gsehsch meh weder ander
Lat!

Kéaru: (sucht wieder den Faden) Aebe, was i ha welle sage
. — méngisch weiss i nid wo afa, soviel ghért me und

gseht me tagsdiir ... — aha, dbe, wigem Gyzkébu und em
Anni, du weisch ja, wie die s zidme hei, und das Gnusch um
d’Hitte ume . ..

Bi dene isch wider einisch usem chalte e heisse Chrieg
worde. N&chti, nei, vornachti, 6ppe am fiifi ischs gsi, i gan-
ge grad der Pinte zue, natiirlech gschéaftsdhalber, ha chén-
ne zulose u zueluege. Da springt der Kébu der Aenne ums
Huus ume nache mit em Stallbédse, vorhdr hei si enand
agchiflet und agruret ... ume Soistall ume, iibers Bschiitt-
loch y (schildert mit Handen und Fiissen), pl6tzlech machts
Krach und chraschlet u chrooset, und der Kdbu luegt nu-
me no fasch mit sym struube Gring zu de Bschiittlochlade
uus. Mit em undere Teil het er scho Bschiitti griiert u het
nimm obsi chdnne und nid nidsi wélle . . .

Wol méu, do isch d'Anne umgchehrt, u het ihm s’Mdsch
putzt u ne la zable und er het ere tlir und heilig miesse
verspréche, er well nimme en Uflat sy, si séll ne jetz usezieh.
Aendlech het du d’Anne an ihm gschrisse, aber ohni my
Hilf wéar da Monsch gédng no i der Chlemmi ... hei mir
glachet, wo n i das i der Pinte verzellt ha ... Und gschtun-
ke het d4 Mdénsch u d’Anne het e Freud gha ... wo n er
da so schon tropfet het ... Es herrlechs Ehelabe! (Pause)
Karu weiss, warum er ledig blibe isch (zeigt auf sich), da
hiiratisch es Aengeli und nachhér zeigt si Z&hn wi ne Boxer-
hund ...

Hannes: Esgitoander...

Kéru: Zuegd, zuegéd (schmeichelnd), di Sophie, das isch es
Wybervolch, die het Geischt und Gmiiet und isch o no
zum Aluege . ..

Hannes: (winkt ab) So, hor uf mit Kompliménte! Was wosch
eigetlech vo mer? | ha nid vil Zyt!

